
				এই পাতাটির মুদ্রণ সংশোধন করা প্রয়োজন। 
নবম পরিচ্ছেদ । 為・》
গেলেন না ; নন্দকুমার, উপরের সমস্ত ঘটনা নবাবকে নিবেদন করিয়া পাঠাইলেন । এই ঘটনায় নবাব ইংরাজের প্রতি অত্যন্ত ক্রুদ্ধ হইলেন । এই সময় মথুর মল, খোজা ওয়াজিদের দেওয়ান শিববাবুকে ইংরাজদের কাহিনীপূৰ্ণ একখানি পত্র লিখেন, নবাব এই পত্রের মৰ্ম্ম অবগত হইলেন,ইহাতে তাহার ক্ৰোধ সীমা অতিক্ৰমণ করিয়া বৰ্দ্ধিত হইল। এই পত্রে লিখিত হইয়াছিল যে—পূৰ্ব্ব পত্রে সমস্ত সংবাদ দিয়াছি, এখন শুনিলাম কামান যুদ্ধোপযোগী দ্রব্য এবং বন্দুক, ১১ খান নৌকায় কাশিমবাজার অভিমুখে নীত হইতেছে। দুই জন তেলেঙ্গা সেপাই স্থল পথে গমন করিতেছে, তাহদের মুখে শুনিলাম ৫ শত বাচা গোর ও ৫ শত তেলেঙ্গ অদ্য রাত্রে কাশীমবাজারে যাত্ৰা করিবে । কাশীমবাজারে না কি ৩ শত সেপাই জমায়েৎ হইয়াছে। বিশেষ সতর্কতার সহিত নিজেকে রক্ষা করিবেন । গুপ্তচর পাঠাইয়া এবিষয় আরো সঠিক খবর অবগত হউন। আপনি নবাবকে একথা নিবেদন করিবেন, দিন রাত যেন অস্ত্ৰধারী সৈন্য দেউড়ি পাহারা দেয়। কাশীমবাজারের উপর তীক্ষ দৃষ্টি রাখিবেন, তথায় প্রত্যহ গোরা ও সেপাই গমন করিতেছে। আর দুল্লাভরাম বাহাদুরকে এ সংবাদ দিবেন, তিনিও যেন সতর্ক হন । সকলে প্ৰস্তুত থাকিবেন বেহোস হইবেন না । নবাবকে বলিবেন, তিনি নিজেকে কখন যেন সুরক্ষিত বিবেচনা ন করেন। ভবিষ্যতে যাহা ঘটবে আমি তাহা আপনাকে জানাইব ।
এই সংবাদে নবাব, অমীচাদকে যথেষ্ট ভৎসনা করেন। মীরজাফরকে যাত্ৰা করিতে আদেশ দেন, ইংরাজের

